
Annotasiya. Mәqalәdә “Molla Nәsrәddin” satirik jurnalının nәşrә başladığı dövrdәn Cәnubi Azәr-
baycanda, İranda hökm sürәn şahlıq rejiminә, mütlәqiyyәtә, zülm vә istibdada qarşı mübarizә apa-
ran bir mәtbuat orqanı olması diqqәt mәrkәzindә saxlanılır. Әsas mәqsәdi Azәrbaycan xalqını vә 
onun vәtәndaşlarını azad, xoşbәxt görmәk, sәrbәst yaşamaq hüququndan mәhrum edilmiş insanlara 
nicat yolu göstәrmәkdәn ibarәt olan “Molla Nәsrәddin” jurnalı öz mütәrәqqi ideyalarını cәnublu 
hәmvәtәnlәri arasında yaymış vә onları qanlı rejimә qarşı mübarizәyә sәslәmişdi. Buna görә dә İra-
nın hakim dairәlәri jurnalın İranda yayılmasının qarşısını alır vә sәrhәddәn keçmәsinә ciddi maneә-
lәr yaradırdılar. Ancaq buna baxmayaraq “Molla Nәsrәddin” jurnalı İranda vә Cәnubi Azәrbaycan-
da geniş yayılmış vә orada satirik mәtbuatın yaranmasına tәkan vermişdir. 1906-cı il, dekabrın 6-da 
Әliqulu Sәfәrovun redaktorluğu ilә nәşrә başlayan “Azәrbaycan” jurnalı “Molla Nәsrәddin” әnәnә-
lәrini uğurla davam etdirmişdir. İran şahlıq rejimindә hökm sürәn özbaşınalıq, yoxsul tәbәqәnin ha-
kim qüvvәlәr tәrәfindәn istismarı, şah istibdadının sonsuz hәddә çatması kimi neqativ halların 
“Azәrbaycan” jurnalında yer alması onu mövzu, ideya vә janr rәngarәngliyi cәhәtdәn “Molla Nәs-
rәddin”ә çox yaxınlaşdırırdı. Buna görә dә onu Cәnubi Azәrbaycanın “Molla Nәsrәddin”i adlandı-
rırdılar. İranda mәşrutә hәrәkatının genişlәndiyi bir dövrdә Tehranda “Sure-İsrafil”, Rәştdә “Nәsi-
me-şimal”, “Amuziqar” kimi mәtbuat orqanlarına da “Molla Nәsrәddin” jurnalının güclü tәsiri ol-
muşdur. 

Abstract. The article focuses on the fact that the satirical magazine “Molla Nasraddin” has been a 
media organ struggling against the monarchy, dictatorship, oppression and tyranny in South 
Azerbaijan and Iran from the time the magazine started to be published. The main goal of the 
magazine “Molla Nasraddin”, is to see the people of Azerbaijan and its citizens free, happy and to 
lead the way to people deprived of the right to live freely, spread its progressive ideas among their 
southern compatriots and called on them to struggle against the bloody regime. Therefore, the 
Iranian authorities prevented spreading the magazine in Iran and created obstacles for it to cross the 
line. However, the magazine “Molla Nasraddin” was widely distributed in Iran and South 

Azerbaijan, and stimulated to the emergence of satirical press there. The “Azerbaijan” magazine, 
that began to be published on December 6, 1906 under the editorship of Aligul Safarov, 
successfully continued the “Molla Nasraddin” tradition. The negative cases such as the arbitrariness 
of the Iranian monarchy, the abuse of the poor by the authorities, and the endlessness of the Shah's 
tyranny was reflected in the “Azerbaijan” magazine and this factor made it very closer to “Molla 
Nasraddin” in terms of theme, idea and genre diversity. That is why he was called “Molla 
Nasraddin” of South Azerbaijan. At a time when the constitutional movement was expanding in 
Iran, “Molla Nasraddin” magazine had a strong influence on such media organs as “Sure-Israfil” in 
Tehran, “Nasime-Shimal” in Rasht, and “Amuzigar”. 
Keywords: “Molla Nasraddin” magazine, South Azerbaijan, satirical press, “Azerbaijan” 
magazine, Jalil Mammadguluzade, Mirza Alakber Sabir 

Giriş / Introduction 

 
“Molla Nәsrәddin” jurnalı beynәlxalq alәm-

dә hökm sürәn zülm vә istibdada, mütlәqiyyәtә, 
despotizmә, irticaya qarşı yönәldilmiş demok-
ratik ruhlu bir satirik orqandır. Dünyada gedәn 
qanlı savaşlar, imperialist qüvvәlәrin işğalçılıq 
siyasәti, yoxsulluq girdabında inlәyәn mәzlum 
insanların acınacaqlı taleyini öz yaradıcılıq kre-
dosunun prioritet mövzusuna çevirәn “Molla 
Nәsrәddin” jurnalında Şәrq xalqlarının taleyi 
özünәmәxsus yer tuturdu. Jurnal nәşrә başladığı 
dövrdәn İranda, Cәnubi Azәrbaycanda yaşayan 
hәmvәtәnlәrinin taleyini, ağır sosial durumunu, 
ictimai-siyasi burulğanların mәngәnәsindә bo-
ğulmasını müntәzәm olaraq öz sәhifәlәrindә 
әks etdirmәklә gerçәk reallıqları dünya ictima-
iyyәtinә çatdırırdı. Әsas mәram vә mәqsәdi 
xalqları, o cümlәdәn Azәrbaycan mәmlәkәtini 
vә onun elmdәn, tәhsildәn, azad vә sәrbәst ya-
şamaq hüququndan mәhrum edilmiş insanlarına 
nicat yolunu göstәrmәkdәn ibarәt olan “Molla 
Nәsrәddin” jurnalı mütәrәqqi ideyalarını cәnub-
lu hәmvәtәnlәri arasında yaymaq vә onları şah-

lıq istibdadının boyunduruğundan xilas etmәk 
mәqsәdilә bu satirik orqanı çәtinliklә dә olsa, o 
taya çatdırmağa nail olurdu. Doğrudur, qanlı re-
jimin irticaçı qüvvәlәri jurnalın İran sәrhәdini 
keçmәsinә hәr vәchlә mane olmağa çalışırdılar. 
Lakin İranda yaşayan mütәrәqqi ziyalılar möv-
cud hakimiyyәtdәn jurnalın sәrbәst şәkildә on-
lara çatdırılmasını israrla tәlәb edirdilәr. Tehran 
parlamentinә ünvanlanan çoxsaylı teleqramlara 
baxmayaraq, İranın hakim dairәlәri hәr vәchlә 
jurnalın ölkәyә gәtirilmәsinin qarşısını alırdılar. 
Lakin xalqın qәzәb vә nifrәtinin, üsyankarlığı-
nın qarşısında tab gәtirmәyәn mütlәqiyyәt üsul-
idarәsi xalqa güzәştә getmәli oldu. S.Ә.Kәsrәvi 
Tәbrizi “Tarixi-mәşruteyi İran” adlı әsәrindә 
göstәrir ki, Azәrbaycan fәdailәri “Molla Nәs-
rәddin”in Tәbrizә buraxılmamasına qarşı ciddi 
etiraz etmişlәr. Elә bu sәbәbdәn dә Tәbriz әn-
cümәni Tehrana, mәclisә teleqraf göndәrәrәk 
jurnalın qadağan edilmәsi haqda әmrin geri gö-
türülmәsinә nail oldu” [11, s.194-196]. 

 
Әsas hissә / Main Part 

 
“Molla Nәsrәddin” jurnalının İran, Cәnubi 

Azәrbaycan satirik mәtbuatının inkişafına, tәka-
mülünә tәsiri hәmişә tәdqiqatçıların diqqәt mәr-
kәzindә olmuşdur. V.B.Klyaştorina, A.T.Tahir-
canov, C.Xәndan, Ә.Mirәhmәdov, M.Әlizadә, 
Ә.İ.Şәmidә, X.M.Hacıyeva, N.Axundov, İ.Hә-
bibbәyli vә başqa tәdqiqatçıların araşdırmala-

rında “Molla Nәsrәddin”in Şәrq alәmindә, o 
cümlәdәn İranda satirik mәtbuatın tәşәkkülündә 
oynadığı roldan bәhs olunmuşdur. 

“Molla Nәsrәddin” jurnalının İran satirik 
mәtbuatına tәsiri müәyyәn amillәrlә bağlıdır. 
XX әsrin әvvәllәrindә baş verәn ictimai-siyasi 
hadisәlәr fonunda xalq azadlıq hәrәkatının ge-

nişlәnmәsi, demokratik düşüncәli, azad fikirli 
insanların elmә, mәdәniyyәtә, maarifçiliyin in-
kişafına yüksәk dәyәr vermәsi vә bu istiqamәt-
dә ardıcıl mübarizә aparması hәrәkatın tәsir 
dairәsini genişlәndirmişdir. “Molla Nәsrәddin” 
Azәrbaycan hüdudlarında mәhdudlaşmayıb, 
İranda vә Cәnubi Azәrbaycanda ziyalıları, mü-
tәrәqqi görüşlü insanları bir mәslәk әtrafında 
birlәşdirmiş vә satirik mәtbuatın tәşәkkülünә vә 
formalaşmasına güclü tәkan vermişdir. 
M.F.Axundov, M.Ә.Talıbov, C.Mәmmәdqulu-
zadә, M.Ә.Sabir, Ә.Nәzmi kimi yazıçı vә şair-
lәrin dәrc etdiklәri әsәrlәr dә Cәnubi Azәrbay-
canda azadlıq ideyalarının güclәnmәsinә, xalqın 
şüurunda yeni demokratik düşüncәlәrin forma-
laşmasına şәrait yaratmışdır. “Besuye-Ayәndә” 
qәzeti yazır: “İranda mәşrutә hәrәkatının ilk ay-
larında “Molla Nәsrәddin” mәcmuәsi İranın gö-
züaçıq adamlarının arasında özünә mövqe qa-
zandı. Bu mәcmuә özünün cәzbedici vә tәlim-
verici karikaturaları ilә tezliklә kütlәlәrә nüfuz 
etmәyi bacardı. Azәrbaycanın qiymәtli şairi 
Mirzә Әlәkbәr Sabir Şirvaninin şeirlәri hәr şey-
dәn artıq diqqәti cәlb edirdi” [5]. 

M.Ә.Sabir yaradıcılığının mәşhur İran şair-
lәri Ә.Dehxuda, S.Ә.Gilani, Ә.Lahuti, Q.Kamal 
vә N.Yuşiçin әdәbi fәaliyyәtinә güclü tәsiri ol-
muşdur. M.Ә.Sabirin “Bir mәclisdә on iki kişi-
nin söhbәti” şeirinә S.Ә.Gilaninin “On dörd nә-
fәr kişinin bir mәclisdә söhbәti”, Sabirin “Ey 
dadi-bidad, Әrdәbil” şeirinә S.Ә.Gilaninin qәz-
vinli bir tacir oğlunun “Moskvadan atasına yaz-
dığı mәktubu”, Sabirin “Sual-cavab” şeirinә 
S.Ә.Gilaninin “Şallaq” satirası, Sabirin “Әhval-
pürsanlıq vә yaxud qonuşma” şeirinә S.Ә.Gila-
ninin “Sual-cavab vә tәkfir” adlı parodiya vә 
bәnzәtmәlәri İranda vә Cәnubi Azәrbaycanda 
satirik mәtbuatın formalaşmasında “Molla Nәs-
rәddin” jurnalının vә mollanәsrәddinçilәrin 
güclü tәsirini aydın şәkildә göstәrir.  

Cәnubi Azәrbaycanda satirik milli mәtbuatın 
yaranmasında “Molla Nәsrәddin” jurnalının 
müstәsna rolu olmuşdur. 1906-1911-ci illәr 
mәrhәlәsindә Cәnubi Azәrbaycanda nәşr edilәn 
“Әncümәn” (Tәbriz, 1907), “Fәryad” (Urmiya, 
1907), “Naleyi-millәt” (Tәbriz, 1908), “Müca-
hid” (Tәbriz, 1908), “Siratül müstәqim” (Tәb-
riz, 1908), “Müsavat” (Tәbriz, 1908), “İstiqlal” 
(Tәbriz, 1909), “Büqәlamun” (Tәbriz, 1909), 

“Mühakimat” (Tәbriz, 1909), “İttifaqi-Kariga-
ran” (Tәbriz, 1910), “Sәadәt” (Tәbriz, 1911), 
“Nәcat” (Xoy, 1911) vә s. qәzet vә jurnallar sa-
tirik, yumoristik olmasalar da, “Molla Nәsrәd-
din”dә geniş şәkildә әksini tapan mübarizә 
üsullarından yaradıcılıqla bәhrәlәnir, zәngin 
tәcrübә qazanırdılar. Mәhz bu tәcrübәnin sayә-
sindә 1906-cı il dekabrın 6-da, “Molla Nәsrәd-
din”in nәşrindәn bir neçә ay sonra yazıçı vә jur-
nalist Әliqulu Sәfәrov Tәbrizdә “Azәrbaycan” 
satira jurnalının nәşrinә müvәffәq oldu. O, bu 
sahәdә müәyyәn tәcrübәyә malik idi, çünki әv-
vәlcә “Şәbnamә” (1892), “Ehtiyac” (1898), 
“Üqbal” (1898) adlı üç qәzetin naşiri vә readak-
toru olmuşdur. Bu mәtbuat orqanlarında satira 
üstünlük tәşkil etmişdir. Xüsusilә, “Ehtiyac” 
qәzetindә ictimai ifşa üslubunun kәskin xarak-
ter alması Tәbriz hakimi Әmir Nizamın qәzәbi-
nә sәbәb olmuş vә 7-ci sayından sonra qәzetin 
nәşrini dayandırmışdır. Mövcud rejimdә hökm 
sürәn özbaşınalıq, yoxsul tәbәqәnin hakim qüv-
vәlәr tәrәfindәn istismarı, şah istibdadının son-
suz hәddә çatması kimi neqativ halların “Azәr-
baycan” jurnalında yer alması onu mövzu, ide-
ya vә janr rәngarәngliyi cәhәtdәn “Molla Nәs-
rәddin”ә çox yaxınlaşdırırdı. Buna görә dә onu 
Cәnubi Azәrbaycanın “Molla Nәsrәddin”i ad-
landırırdılar. Jurnalın tәrtibatından başlamış 
forma, struktur vә mәzmun orijinallığına qәdәr 
“Molla Nәsrәddin” әnәnәlәrinin “Azәrbaycan” 
jurnalındakı tәzahürü açıq-aydın görünürdü. Elә 
jurnalın ilk sayında Şmerlinqin “Molla Nәsrәd-
din”dә yaratdığı Molla Nәsrәddin obrazı vә 
onun yanında tәsvir edilmiş “Hacı Baba”nın ka-
rikaturası “Azәrbaycan” jurnalının simvolu ki-
mi әksini tapmışdır. “Hacı Baba” öz ustadı 
“Molla әminin” qarşısında onu dinlәmәyә hazır 
şagird kimi dayanmışdır” [9, s.317]. Bununla 
belә, ayrılıqda “Molla Nәsrәddin” jurnalının 
әsas obrazı “Molla әmi”, “Ay Molla” xitabı ilә 
müraciәt olunan müdrik Molla Nәsrәddin obra-
zı olduğu kimi, “Azәrbaycan” jurnalında da bu 
missiyanın daşıyıcısı “Hacı Baba”dır. Tәsadüfi 
deyildir ki, Cәlil Mәmmәdquluzadә Molla Nәs-
rәddinin, Әliqulu Sәfәrov isә Hacı Babanın pro-
totipi kimi simvollaşdırılmışdır. Әliqulu Sәfәro-
vun “Azәrbaycan”jurnalında yer alan şeir, fel-
yeton vә başqa janrlı әsәrlәri dә “Hacı Baba” 
imzası ilә dәrc edilirdi.  

Şәrq xalqlarının ictimai, sosial, mәnәvi 
problemlәrini hәrtәrәfli әks etdirdiyinә, onların 
problemlәri ilә yazıb yaratdığına görә “Molla 
Nәsrәddin” jurnalı İran, Türkiyә, Orta Asiya vә 
başqa ölkәlәrdә geniş yayılmış vә onun satirik 
ruhu neçә-neçә mәtbuat orqanının yaranmasına 
stimul vermişdir. Jurnalda yer almış kәskin sati-
rik poeziya vә nәsr nümunәlәri ilә yanaşı, rәn-
garәng illüstrasiya, satirik qrafika vә milli kolo-
ritli karikaturalar az savadlı insanlar tәrәfindәn 
asanlıqla qavranılırdı. Şimali Azәrbaycanda çar 
Rusiyasının, Cәnubi Azәrbaycanda isә şah qu-
ruluşunun despot zülmü altında әzilәn eyni bir 
xalqın düşdüyü çәtin situasiya onları mәnәvi 
birliyә, istibdada qarşı mübarizәyә sәslәyirdi. 
Jurnaldakı çağırış ruhu İranın hakim dairәlәrini 
qorxuya salmış, Rza xanın әmri ilә digәr әdәbi 
nümunәlәrlә bәrabәr, “Molla Nәsrәddin” jurna-
lının sayları da yandırılaraq mәhv edilmişdir. 
Әdәbiyyatşünas Mәhәmmәdluyi Abbasi “Molla 
Nәsrәddin” vә İran” adlı mәqalәsindә mәcmuә-
nin Şәrq xalqlarının, o cümlәdәn İran xalqının 
azadlıq uğrunda mübarizәsindә müstәsna rol 
oynadığını göstәrәrәk bildirir ki, bu dövrdә irti-
caçı qüvvәlәrlә demokratik düşüncәli insanlar 
arasında kәskin qarşıdurmalar mövcud idi. Vә-
tәnini pula satan İran şahı Mәhәmmәdәli xalqın 
taleyini Qәrb istismarçılarının ixtiyarına ver-
mişdir. Belә bir ziddiyyәtlәrin mövcud olduğu 
mәmlәkәtdә “Molla Nәsrәddin” İran xalqını 
qәflәtdәn oyandırıb irticaya qarşı inqilabi mü-
barizәyә sәslәmәkdә müstәsna rol oynamışdır. 
M.Abbasi yazır: “... Xalqımız “Molla Nәsrәd-
din” mәcmuәsini sevә-sevә oxuyub, әldәn-әlә 
gәzdirir vә onu kitabxanalarda, evlәrdә hifz 
edir” [12]. 

Әliqulu Sәfәrovun “Azәrbaycan” jurnalının 
ilk sayındakı “Xitab-bәqәlәm vә müqәddimә” 
adlı baş mәqalәsi C.Mәmmәdquluzadәnin “Sizi 
deyib gәlmişәm...” xitabı ilә başlanan proqram 
xarakterli yazısını xatırladır. Nәzm vә nәsr 
әvәzlәnmәsi ilә yer alan bu mәqalәdә Mirzә 
Cәlilin satirik üslubunun tәsiri görünür. Ә.Sәfә-
rov “Ey qәlәm, ey nuri-zülmәt suzi-mәn, Ey qә-
lәm, ey sübhi-ruz әfruzi mәn” beyti ilә başlanan 
14 misralıq şeirindә yenә dә özünün xalqa ün-
vanlanacaq mәqsәd vә mәramını nәsrlә başa 
çatdırır. Azәrbaycan vә fars dillәrinә yaxından 
bәlәd olan naşir jurnalın ilk saylarında yer alan 

şeirlәri Azәrbaycan, nәsr parçalarını isә fars di-
lindә dәrc edirdi. Lakin getdikcә jurnalın o biri 
saylarında Azәrbaycan dilindә yazılan nümunә-
lәrә daha çox rast gәlinir. Ә.Sәfәrovun jurnalın 
ilk sayında çap etdirdiyi “Ey-vәtәni-mehriban” 
şeiri öz hәmvәtәnlәrinә ünvanlanmış maraqlı 
bir әsәrdir. Müәllifin “Molla Nәsrәddin”ә ca-
vab” satirasında M.Ә.Sabir şeirlәri üçün xarak-
terik olan forma-struktur özәlliyi, ideya vә mәz-
mun orijinallığı vә nәsihәtamiz ruh hakimdir: 

 
Ey Molla әmi, nahaq yerә cindara sataşma,  
Dindara dolaşma. 
Bu hiylәgәrә, sahirü qәddara sataşma,  
Mәkkara dolaşma... 
... İş çoxdu tәriqәtdә әya arifi-kamil,  
Tәrk eylә xәtanı bu xәtakara sataşma,  
Rimdara dolaşma 
 
Şahlıq rejiminin sәrt cәza tәdbirlәrindәn ya-

yınmaq üçün “Azәrbaycan” jurnalının yazarları 
“Molla Nәsrәddin”dә olduğu kimi, әsәrlәrini 
gizli imzalarla dәrc etdirirdilәr. Lakin araşdır-
malar göstәrmişdir ki, Ә.Sәfәrovla yanaşı, döv-
rün tanınmış şairlәri Xazin vә Sәrraf da jurnalın 
fәal üzvlәri olmuş, öz satiralarında Sabir әnәnә-
lәrindәn ustalıqla bәhrәlәnmişlәr. Cәnubi Azәr-
baycan әdәbiyyatının bu tanınmış satirik şairlә-
rinin “Sabirә cavab” başlığı altında mollanәs-
rәddinçi şairlә şeirlәşmәsi “Azәrbaycan” jurna-
lında oxucuların dәrin marağına sәbәb olurdu. 
Sabirin “Ölkәmizә şәmәndәfer yol tapa bildi, 
gәldimi?” misralı şeirinә jurnalda parodiya şәk-
lindә yazılmış cavab diqqәti cәlb edir: 

 
Sәn belә fikr eylәmә ki, işlәrimiz düzәlmәdi,  
Arif olan bilir bunu nüqtәsi bircә kәlmәdi. 
Bizlәrә bu şәmәndәfer doğrusu işә gәlmәdi,  
Sәndәki yoxdu hövsәlә dinmә, danışma, sәbr  

elә. [2] 
 
“Azәrbaycan” jurnalının publisistikasında 

C.Mәmmәdquluzadә, poeziyasında isә Sabir sa-
tiralarındakı ideya zәnginliyi, lakoniklik, satirik 
eyham, mövzu vә әsas fikrin mәtnaltı mәnada, 
alt qatda gizlәnmәsi kimi oxşarlıqlar diqqәti 
cәlb edir. Müqayisәlәr göstәrir ki, “Azәrbay-
can” jurnalı hәm bütövlükdә öz ideya-siyasi 
xәtti, hәm dә ayrı-ayrı sәnәtkarların fәrdi üslu-

bu baxımından “Molla Nәsrәddin”dәn yaradıcı-
lıqla bәhrәlәnmişdir.  

Cәnubi Azәrbaycanda mәmlәkәtin yadellilә-
rin – ingilislәrin, fransızların tapdağı altında in-
lәmәsi, müstәmlәkәçilәrin әlindә alәtә çevril-
mәsi kimi acınacaqlı sәhnәlәr “Әşari-vәtәniy-
yә” adlı şeirdә yanıqlı bir dillә izhar olunur: 

 
Alәmdә olub zülm elәmәk hәr kәsә pişә,  
Zülmün ağacı salmış odur hәr yerә rişә. 
Bu rişәyә lazımdı vuraq әdlilә tişә,  
Tainki әdalәt gәlә izharә vәtәndә. [3] 
 
Şeirdәki “Gah yalvarırıq ingilisә, gah firәn-

gә, Qoyma bu qәdәr icz edәk әğyarә vәtәndә” 
misraları üsyankar bir şairin yadellilәrә vә onla-
ra rәvac verәn daxili düşmәnlәrә nifrәt vә qәzә-
binin ifadәsi kimi reallıqları әks etdirir. Cәfәr 
Xәndan yazır: “Cәnubi Azәrbaycandakı zülmün 
vә ümumiyyәtlә, İranda ingilis-amerikan siya-
sәtinin “Molla Nәsrәddin” sәhifәlәrindә ifşası 
ardıcıl bir mübarizәnin nәticәsidir. Bu mövzuya 
hәsr edilmiş yazı vә şәkillәrin çoxu bu gün belә 
öz qiymәtini itirmәmişdir” [6, s.821]. Xüsusilә 
dә, cәnublu hәmvәtәnlәrimizә qarşı bu hәqarәtli 
aksiya İranın hakim dairәlәri tәrәfindәn hәyata 
keçirilirdi. Bütün bu qeyri-insani münasibәtlәri 
görәn ziyalılar jurnalda dәrc etdirdiklәri felye-
tonlarda, satirik şeirlәrdә, xәbәrlәrdә, karikatu-
ralarda İranın irticaçı siyasәtini pislәyir vә onu 
kәskin tәnqid atәşinә tuturdular. Xalqın acına-
caqlı hәyat tәrzi, yoxsulluq vә sәfalәt içәrisindә 
boğularaq mәhv edilmәsi kimi dәhşәtli sәhnәlәr 
karikaturaların da әsas mövzusuna çevrilmişdir. 
İranın hakim dairәlәrini ifşa edәn bir karikatu-
rada xalqın nümayәndәlәri şir-xurşid nişanlı 
mәmurlara xitabәn deyir: “Ay qardaş, bura çox 
kasıb şәhәrdir, burada pul-zad tapılmaz vә bir 
dәn buğda anbara qoymaq olmaz. Bizi әfv bu-
yurun vә ala, dәyәnәk” [4]. 

“Azәrbaycan” jurnalını “Molla Nәsrәddin”lә 
birlәşdirәn әsas cәhәtlәrdәn biri dә nәşrә başla-
dığı dövrdәn tәkamül yolu keçәrәk fars dilindәn 
uzaqlaşması, sadә, anlaşıqlı ana dilindә yazma-
ğa meyil etmәsi vә az bir müddәtdә buna nail 
olmasıdır. 

Ana dili ilә yanaşı, elm vә tәhsil, doğma dil-
dә mәktәb vә dәrsliklәrin olmaması kimi tale-
yüklü problemlәr dә jurnalın prioritet mövzula-

rından idi. Jurnal bu ciddi mәsәlәlәri ön plana 
çәkәrәk yazıb oxuculara çatdırır, bununla belә 
Tәbrizdә nәşr edilәn “Pәrvәriş”, “Әdәb”, “Qa-
nun”, “Әxtәr”, “Sürәyya” kimi mәtbuat orqan-
larını bu istiqamәtdә iş aparmadığına görә fәa-
liyyәtsizlikdә ittiham edirdi.  

“Molla Nәsrәddin” jurnalı öz sәhifәlәrindә 
Zeynalabdin Marağayinin “İbrahimbәyin sәya-
hәtnamәsi” әsәrinә dönә-dönә müraciәt etmiş 
vә yüksәk qiymәt vermişdir. Jurnalda “Sәyahәt-
namә “başlıqlı yazılar mәhz bu әsәrin tәsiri ilә 
qәlәmә alınmış vә “Mozalan bәyin sәyahәtna-
mәsi” silsilәsinin yaranmasına sәbәb olmuşdur. 
Cәlil Mәmmәdquluzadә “Hәmşәri” felyetonun-
da yazırdı: “Arazı hoppanın, keçin tarmar vәtә-
ninizә vә...” İbrahim bәyin “Sәyahәtnamәsi”ni 
oxuyun, oxuyun, oxuyun... Vә oxuyandan sonra 
bir qәdәr fikir edin... Çünki vallah, billah, yer 
haqqı, göy haqqı bundan başqa sizdәn ötrü ni-
cat yolu yoxdur” [8]. Cәlil Mәmmәdquluzadә 
“Mozalan bәyin sәyahәtnamәsi” әsәrindә irәli 
sürülәn vәtәnpәrvәrlik, milli tәәssübkeşlik hiss-
lәrinә böyük dәyәr vermiş, әsәrin 1897-ci il Qa-
hirә nәşrindәn müәyyәn parçaları seçәrәk 
“Molla Nәsrәddin”dә dәrc etmişdir. 

Jurnal İranda hökm sürәn özbaşınalığın, 
hәrcmәrcliyin, haqsızlığın, ictimai-siyasi vә 
әdәbi-mәdәni geriliyin sәbәbkarları olan Mü-
zәffәrәddin şah, Mәhәmmәdәli şah, Әhmәd 
şah, Rza Pәhlәvi, kimi despotları tәnqid hәdәfi-
nә çevirmişdir. Cәlil Mәmmәdquluzadәnin 
“Hәmşәri” felyetonunun әsas tәnqid obyekti 
Müzәffәrәddin şah vә onun yaratdığı qanlı re-
jimdir. 

Mollanәsrәddinçi satirik poeziyanın banisi 
Mirzә Әlәkbәr Sabirin jurnalda dәrc edilәn “İs-
tiqlal bizimdir”, “İran niyә viran oldu”, “Neçin 
vermәyir”, “Satıram”, “Yetim Mәmdәli”, “Et-
mәzdim”, “Mir Haşım”, “İran özümündür” vә 
başqa satiralarında el gücünә arxalanmağa bö-
yük önәm verilir, xalqa xәyanәt edәnlәr satqın 
damğası ilә ittiham olunurlar. Şairin mәşhur 
“Sәttarxana” şeiri “Molla Nәsrәddin” jurnalı 
vasitәsilә yayılaraq böyük şöhrәt qazanmış, bu 
azadlıq mücahidinә hәsr edilәn әsәr sәngәrlәr-
dәki әsgәrlәrin dilinin әzbәrinә çevrilmişdir. 
“Sabir әfәndinin asarı bu beş ilin müddәtindә 
İran mәşrutәsinә bir ordudan ziyadә xidmәt et-
mişdir” [1, s.45]. 

Nәticә / Conclusion 

 
“Molla Nәsrәddin” jurnalının nәşri Cәnubi 

Azәrbaycanda Sabir әdәbi mәktәbinin layiqli 
davamçısı Mirzә Әli Möcüzü satirik tәrzdә yaz-
mağa ruhlandırmış, o, ömrünün sonunadәk Sa-
bir mәslәkinә vә üslubuna sadiq qalmışdır. 
1921-ci ildә “Molla Nәsrәddin” Tәbrizdә nәşr 
olunarkәn Möcüzün şeirlәri “Kabla Haxverdi” 
vә “Tәzә şair” kimi gizli imzalarla jurnalda 
dәrc edilmişdir. Şairin satirik şeirlәri “Molla 
Nәsrәddin” jurnalının 1, 2, 3, 4, 5, 6 vә 8-ci 
saylarında yer almışdır. Hәmin satirik әsәrlәr 4 
vә 5-ci nömrәlәrdә “Nisab” vә “Hamamları-
mız” adı ilә, digәr saylarda isә “Әdәbiyyat” 
başlığı altında dәrc olunmuşdur. 

1925-ci il dekabrın 12-dә İranda hakimiyyәt 
Әhmәd şahdan alınıb Rza Pәhlәviyә verilmiş-
dir. Dekabrın 15-dә andiçmә mәrasimi keçiril-
miş vә Rza xan taxt-taca sahiblәnmişdir. “Mol-
la Nәsrәddin” jurnalı İranda gedәn bu siyasi 
proseslәri diqqәtlә izlәmiş vә öz sәhifәlәrindә 
baş verәn hadisәlәrlә bağlı bir neçә şeir dәrc et-
mişdir. Xüsusilә Cәfәr Cabbarlının 1925-ci il 
noyabrın 7-dәn dekabrın 19-dәk jurnalda “San-
caq” imzası ilә çap etdirdiyi “Şahnamә”, yaxud 
“Qacarnamә”, “Allahu-әlәm”, “Olacaq-olmaya-
caq?”, “Olacaq!”, “Mәqsәd nәdir?”, “Parisdәn 
Tehrana”, “Tehrandan Parisә” vә “Gözün ay-
dın” satiralarında İrandakı ictimai-siyasi vәziy-
yәt, xalq etirazlarının bütün şahlıq rejimini tit-
rәtmәsi, böyük tәlatüm vә partlayışlara yol aç-
ması vә çәtin situasiya ilә üzlәşәn xanәdanın çı-

xış yolları axtarması bu satiraların әsas mövzu-
suna çevrilmişdir. 

İran, Tәbriz ziyalıları vә onların yaratdığı bir 
çox mәtbuat orqanlarının inqilabi mübarizәnin 
önündә getmәsi milli oyanışa vә dirçәlişә tәkan 
vermişdir. Bu mәqama diqqәt çәkәn S.Ә.Gilani 
yazır: “Әgәr molla (“Molla Nәsrәddin” jurnalı 
nәzәrdә tutulur – G.B.) Tәbrizә vә oradan Gila-
na sәfәr etsә görәcәkdir ki, Tәbrizin zәkalı vә 
qeyri camaatı, Gilan vә İsfahan әhalisi oyanıb-
dır, onlar daha zülmә dözmәyәcәklәr” [10]. 
“Molla Nәsrәddin” jurnalının İran hakim dairә-
lәri tәrәfindәn tәqiblәrә mәruz qalmasına bax-
mayaraq, 1921-ci ildә Cәlil Mәmmәdquluzadә 
jurnalın sәkkiz sayını Tәbrizdә nәşr etdirmişdir. 
Akademik İsa Hәbibbәyli yazır: “Bütövlükdә 
“Molla Nәsrәddin”in Tәbriz dövrü materialları 
İranda vә Cәnubi Azәrbaycanda geniş yayılmış, 
mәnәvi dirçәlişә vә ictimai tәrәqqiyә ciddi tә-
kan vermişdir. C.Mәmmәdquluzadәnin şәxsi 
arxivindә mühafizә olunan “Tәbriz şәhәrinin 
abunә dәftәri”ndә 252 nәfәrin, “Әtraf abunәçi-
lәrin dәftәri”ndә isә 204 abunәçi haqqında zә-
ruri mәlumatlar qeyd edilmişdir. Bәlli olmuşdur 
ki, 1921-ci ildә “Molla Nәsrәddin” daha çox 
Tәbriz şәhәrindә yayılmışdır” [7, s.324]. Ümu-
miyyәtlә, “Molla Nәsrәddin” jurnalı vә onun 
yaratdığı böyük әdәbi mәktәb İranda vә Cәnubi 
Azәrbaycanda satirik mәtbuatın vә әdәbiyyatın 
inkişafında müstәsna rol oynamışdır. 

Влияние литературной школы «Молла Насреддин»а на формировании 
возникающих сатирических традиций в Южном Азербайджане 

Резюме. Статья посвящена теме борьбы журнала «Молла Насреддин»а против шахского 
режима, деспотизма, феодального строя, угнетения народных масс в Южном Азербайджане 
и в Иране. Основная цель «Молла Насреддин»а заключалась в идее достижения свободы, 
благополучия, счастья азербайджанского народа и его граждан, направление на борьбу 
людей с угнетенными правами на свободное существование. Журнал «Молла Насреддин» 
призывая южных азербайджанцев достиг успеха внедрении своих высоких идей среди них и 
в борьбе против кровавого режима. Исходя из этого иранское правительство препятствовал 
входа журнала через границу и распространению  журнала в Иране. Но несмотря на это 
журнал «Молла Насреддин» был широко почитаемым и являлся сильным толчком 
зарождение сатирической прессы в Южном Азербайджане и Иране. Журнал «Азербайджан» 
издаваемый редактором Аликулу Сафаровым с 6-го декабря 1906-го года успешно 
преследовал традиции «Молла Насреддин»а. Изображение в журнале «Азербайджан» таких 
негативных норм как самоуправа в Иранском шахском режиме, эксплуатация бедного 
населения со стороны правящих сил, проявление шахского деспотизма через мерных 
формах, приближал журнал в идеи и жанровом многообразии с «Молла Насреддин»ом. По 
этой причине его назвали южно-азербайджанским «Молла Насреддин»ом. В период рас-
пространений конституционной революции, в таких изданиях как в Тегеране «Суре 
Исрафил», в Раште «Насимеи-шимал», «Амузикар» наблюдалось влияние «Молла Насред-
дин»а.  
Утверждено что, журнал «Молла Насреддин» и созданная им литературная школа играла 
большую роль в развитии сатирической прессы и литературы в Иране и Южном 
Азербайджане. 
Ключевые слова: журнал «Молла Насреддин», Южный Азербайджан, сатирическая пресса, 
журнал «Азербайджан», Джалил Мамедгулузаде, Мирза Алекбер Сабир 

